
MAQOM SAN'ATINING RIVOJLANISH OMILLARI

Annotatsiya: Ushbu magolada Milliy magom san'at irivoji yo'lida ko'rsatilayotgan
cheksiz e'tibor barcha ijodkorlarga ilhom, ijod zavqini bag'ishlayotganligi, Maqom
ajdodlardan biz avlodlarga o'tib kelayotgan boy xazina ekanligi, Uni asrab avaylash va
bugungi kun yosh ijodkorlari uchun o'z aslicha hech bir ziyonlarsiz yetkazib bera olishimiz
kerakligi hagida so "z boradi.

Kalit so'zlar: maqom, san’at, ijodkor, xazina, musiqa, ohang, she'riyat, sayqal,
rivojlantirish, o rgatish.

Maqom xalgimizning bebaho ma'naviy merosi. Ushbu san'at rivojlanishning
uzoq davrini bosib o'tgan, ko'plab san'atkorlar, bastakorlar uning tadrijiy
taraqqiyotiga o'z hissasini qo'shgan. Ularda inson kechinmalarining eng nozik
ohanglari jamlangan. Shu sabab maqomni his qilish, tushunish uchun ma'lum
tayyorgarlik zarur. Buning uchun kishi yoshlikdan musigaga mehr qo'yishi, ruhiy
kamolotini ayni shu jihat bilan bog'lamog'l kerak. Maqomni eshitish uni tugal
tushunishni anglatmaydi. Jjro yo'liga kelsak, u alohida san'at, alohida madaniyat.

Turkiy xalglar maqomida umumiy jihat kuy avji va tugallanishiga alohida
ahamiyat garatilishidir. Avj pardalari balandroq, yakuniy gism dilga xush yoquvchi
nafis ijro etiladi. Maqom juda yirik turkum. U boshqa musiqa asarlaridan
mukammalligi, kuy va shakl tizimlariga ega ekani bilan farglanadi. Shuning uchun
maqomni ijro etayotganda, avvalo, mumtoz adabiyotdan xabardor bo'lishi zarur.
jrochi maqom ustida ishlayotganda bir so'zning ma'nosini tushunmadimi, shu
g'azalni maromiga yetkazib kuylay olmaydi, ya'ni shoir bilan hofiz o'rtasida devor
paydo bo'ladi.

Magqom san'ati ko'pchilik sharq xalglari musiqa merosida mavjud bolib, milliy
musiqaning asosini tashkil etadi. Maqomlar ma'lum tartibda yaratilgan turkumli
musiqiy majmua bolib, bastakorlik ijodiyotining o'ziga xos sayqal berilgan turidir.
Magomlar keng mamnoda xalq musiqasi qomusidir. Chunki ularda, xususan
Shashmaqomda o'zbek va tojik xalglari musiqasiga xos vazn xususiyatlari, sado-
ohanglar, doira wusullari, she'riyat bilan xalq ashula vyollarining bog lanish
qoidalariga asoslangan qator jabhalar oz to'lagonli ifodasini topgan. "G'iyosul-lug'at"
gomusining muallifi G'iyosuddin quyidagicha ta'riflaydi: "Maqom - pardai surudro
go'yand" - «Maqom deb kuy va ashulalar pardasiga aytiladi Musiqaga doir eski
manbalardan ma'lumki, maqomlarning tarixiy - nazariy va amaliy tamonlari bor.

Ularning nazariy masalalari IX-XV asrlarda yashab ijod etgan Kindiy, Farobiy,

Xorazmiy, Ibn Sino, Urmaviy; Sheroziy, Marog'iy, Jomiy va Husayniy kabi buyuk
olimlarning risolalarida chuqur ilmiy asosda sharhlab berilgan.

Magom - xalqgimiz vujudidan sizib chiqgan ohang. Shu bois, u asrlar osha
yashab kelmoqda. Afsuski, keyingi yillarda bu qutlug' va sohir san'at turiga e'tibor
susaygandek edi. Lekin, Prezidentimizning milliy maqom san'atini rivojlantirish
to'g'risidagi qarori ayni muddao bo'ldiki, Davlatimiz rahbari O'zbekiston ijodkor
ziyolilari vakillari bilan uchrashuvida ta'kidlaganidek, biz xalgimizning noyob
merosi bo'lgan maqom san'atini nafaqat yurtimizda, balki butun dunyo bo'ylab keng
targ'ib qilish, kerak bo'lsa, xalgaro miqgyosda maqom tanlovlarini tashkil etish ustida
ishlashimiz kerak deya takidlashlari va aynan Prezidentimiz Shavkat Mirziyoev
tashabbusi bilan milliy merosimizni ko'z qorachig'idek asrab-avaylash, uni
yoshlarga bezavol yetkazish borasidagi ezgu sa'y-harakatlar milliy maqom san'ati
rivojiga ko'rsatilayotgan g'oyat ulkan e'tibor va g'amxo'rlikdan yorqin ifodasini
topmoqda. 2017-yil 17-noyabrdagi "O'zbek milliy maqom san'atini yanada
rivojlantirish chora-tadbirlari to'g'risida" gi qarorlari esa san'atimiz tarixidagi
unutilmas vogea bo'ldi. Mazkur hujjat o'zbek maqom san'atini chuqur o'rganib,
o'ziga xos ijro maktablari va an'analarini yangi bosqichda ravnaq toptirish, uning
"oltin fondi "ni yaratish va boyitish, xalqaro nufuzini oshirish va keng targ'ib
qilishda g'oyat muhim ahamiyat kasb etdi. Milliy maqom san'at irivoji yo'lida
ko'rsatilayotgan cheksiz e'tibor barcha ijodkorlarga ilhom, ijod zavqini
bag'ishlamoqgda. O'zbek xalqgi ulkan va betakror musiqiy merosga ega. O'zbek milliy
musiqa san'atining gultoji sanalgan "Shashmaqom" va uning turkumlari mumtoz
she'riyatimiz bilan uyg'un holda g'oyat go'zal san'at namunasini hosil etganki, bu
yuksak musiqaga jahon ahli hayrat bilan qaraydi.

Magom juda katta ilm. Maqomchilik havaskor xonandalarning oldi-qochdi
so'zlari, xatti-harakatidan xoli bo'lmog'i kerak.

Buning uchun esa avvalo o'zimiz bu oltin san'atning tub mazmunini
anglashimiz, undagi sehrli jilolaru, qalblarni titratguchi pardalarini aynan asl
holicha tushunmog'imiz va ijro etmog'imiz kerak. Aks holda o'zimiz to'laqgonli
anglab yetmagan tushunchani yosh avlodga yetkazgudek bo'lsak bu durdona
san'atga bo'lgan bizning o'quvsizligimiz va hurmatsizligimiz bo'lib qolishi mumkin.
Magom san'atini o'rganishda quyidagi maslahatlarga amal qilish maqsadga
muofiqdur.

Magomlarga xos xususiyat aqliy teranlik, mantiqiy fikrlash asosida ma'naviy
fazilatning barcha qirralarini ongli ravishda o’zlashtirish orqali aqliy barkamollikka
erishishni ta’'minlashdan iborat. Xalq qo’shiglari, maqomlarning gamrov doirasi
chegaralanmagan. Mazkur ijro namunalarini o’quvchilarning yosh xususiyatlari,

dunyoqarashi, ahloqgiy-estetik taraqqiyot darajasiga ko‘ra darsliklarga kiritish ta’lim

jarayonida  o’quvchilarning  ma’naviyatini  yuksaltiradi. = Hozirda ta’'lim
muassasalarida musiqiy ta’lim-tarbiya berishdan asosiy maqsad yosh avlodni milliy
musiqiy merosimizga hurmat ruhida voyaga yetishini ta’'minlashdan iboratdir.
Mutaxassislarning ta’kidlashicha, mumtoz maqom yo‘llarining nafis va dilkash,
chuqur falsafiy ma’noga ega ta’sirchan cholg’u ila aytim navolari xalqimizni
qadimdan bahramand etib kelmoqda. Magomlarning asrlar osha yashab kelayotgani
bir qator omillar, xususan, ustoz hofizu sozandalarning yuksak ijrochilik mahorati
bilan chambarchas bog’liq. Xalq musiqa san’atining jonli jarayonini aks ettiruvchi
mezon bu — ijrochilik amaliyotidir. Ijrochilik amaliyoti qanchalar ilg'or va
salohiyatli bolsa, uning ijodiyotga ta’siri ham ulkan bo‘ladi.

